
GISDA YN 40 ELENI!

Sefydlwyd GISDA yn 1985 er mwyn darparu llety a chefnogaeth
i bobl ifanc digartref yn yr ardal. Rydym yn elusen sydd yn
cynnig cefnogaeth a chyfleoedd i bobl ifanc digartref a bregus

yng Ngwynedd.

SIAN TOMOS
PRIFWEITHREDWR GISDA

Blwyddyn brysur a chyffrous arall.

Bu’'n flwyddyn hynod o brysur a chynhyrchiol iawn yn
GISDA. LiIwyddom i gefnogi dros 700 o bobl ifanc digartref
a bregus yn ystod y flwyddyn. Datblygwyd partneriaethau
newydd ac ymysg rhai o’n prif brosiectau oedd datblygu 3
safle newydd gan gynnwys Caxton House ym Mhwllheli. Er
gwaethaf yr heriau ariannol, llwyddom i ddechrau
prosiectau newydd, datblygu hybiau a darparu rhagor o
gyfleon i bobl ifanc. Hoffwn ddiolch i'n staff ymroddedig,
aelodau bwrdd rheoli profiadol ac i'r arianwyr am ffydd,
ymddiriedaeth a chefnogaeth. Wrth i ni gyrraedd carreg
filltir sylweddol i'r elusen, sef 40 mlynedd o wasanaeth,
rydym yn falch o adrodd ein bod mewn lle cryf a chadarn i
barhau i arwain gwasanaethau o safon i bobl ifanc yr
ardal sydd ein hangen.

LLINOS OWEN
CADEIRYDD GISDA

Mae’'n bleser gan y Bwrdd gyflwyno’r adroddiad
blynyddol hwn ar flwyddyn arbennig i GISDA wrth i ni
nesdu at ddathlu 40 mlynedd o wasanaethu. Rydym yn
hynod falch o waith staff ymroddedig sy’n darparu
cefnogaeth hanfodol i bobl ifanc Gwynedd. Mae
gwrando ar brofiadau personol y bobl ifanc wedi ein
hatgoffa o werth eithriadol yr elusen. Heb GISDA,
byddai’r sir yn lle tlotach. Diolch o galon i bawb sy’n
cyfrannu - gyda’n gilydd, gallwn barhau i wneud
gwahaniaeth gwirioneddol.

 “Daeth GISDA i mewn i fy mywyd yn ystod cyfnod tywyll o unigedd a thrafferth.
Trwy eu cymorth, yn enwedig gyda’m taith trawsryweddol, mae fy mywyd wedi
gwella ym mhob ffordd bosibl. Rwy’n hapusach, yn fwy cyflawn, yn falch o’'m
bywyd ac erbyn hyn yn y brifysgol diolch i gymorth fy holl weithwyr allweddol
yn GISDA. Ni fyddwn wedi meddwl bron chwe blynedd yn 6l y byddai unrhyw
un o hyn yn bosibl, ond diolch i gariad a chefnogaeth GISDA, rwy’n falch o fy
mywyd erbyn hyn.

Nid yn unig y cefais fy nghefnogi yn y ffyrdd uchod, cefais hefyd fy nhrin &
llawer o amynedd, caredigrwydd ac anogaeth drwy gydol fy amser yn byw yn
Hafan, yr hanner ffordd Tre Gof, ac yn y fflat y helpodd GISDA i'w gael i mi.
Rhoddodd y gefnogaeth hon yr amser hanfodol oedd ei angen arnaf i ddod yn y
person ydwi heddiw. Am hyn ac am gymaint mwy, diolchaf i GISDA o waelod
calon. Yn enwedig, roedd byw yn Hafan yn golygu imi gwrdd & llawer o bobl
sydd hyd heddiw yn ffrindiau agos i mi, heb rhain byddwn wedi cael trafferthion
mwy yn fy mywyd.

Rwy’n ddyledus iawn i GISDA am eu caredigrwydd, a’u cefnogaeth, ac am fy
nysgu sgiliau hanfodol y byddwn wedi bod ar goll hebddynt, gan gynnwys
cyllidebu, coginio a chymdeithasu. Gyda llawenydd mawr yn fy nghalon, rwy’n
astudio yn y brifysgol erbyn hyn — rhywbeth na fyddai wedi bod yn bosibl heb
help GISDA.”

“"DIOLCH O GALON"”

10% yn geiswyr lloches
¢ 3% mewn addysg uwch

3% yn y carchar
3% Person ifanc mewn lleoliad maeth
6% yn ddigartref

Rydym wedi cydweithio gyda Chyngor Gwynedd a Llywodraeth
Cymru i ddatblygu 4 fflat hunangynhwysol ar gyfer pobl ifanc
sy’'n gadael gofal gyda chefnogaeth ymarferol ar y safle.

GISDACTIF

HER40KM: O Bwillheli i Gaernarfon

Bu staff a phobl ifanc GISDA yn cerdded 40 cilomedr
o Bwllheli i Gaernarfon i nodi 40 mlynedd o
wasanaeth GISDA, gan godi dros £2,000. Roedd y
daith yn arddangos cryfder, cydweithio ac ymroddiad
i gefnogi pobl ifanc sy’'n wynebu heriau, gan godi
arian ac ymwybyddiaeth ar hyd y ffordd.

“Dwi’n cael y chance i roi targedau call
mewn lle, mynd i'r gym a gweithio ar fy
hyn” - Person ifanc sy’n cael cefnogaeth
1-1 gan GISDACTIF

“Wedi  gwneud ffrindiau  trwy
GISDACTIF, hawdd siarad tra mynd am
dro neu yn y gym” - Person Ifanc sy’n
mynychu sesiynau Gisdactif 00

Aber i Aber - Cerdd Cymunedol Cymru

Prosiect cerddoriaeth 10 wythnos mewn
partneriaeth @ Cherddoriaeth Gymunedol Cymru.
Fe wnaeth pobl ifanc ddatblygu sgiliau cerddorol,
cyfansoddi ¢dn wreiddiol am Gaernarfon, a’i
recordio’n broffesiynol mewn stiwdio.

Prosiect theatr uchelgeisiol gyda Fran
Wen, gyda saith o bobl ifanc GISDA yn
perfformio yn "Olion" ar 6l dwy flynedd
o waith datblygu trwy brosiect Nabod.

Prosiect mewn partneriaeth ag FEDRAI
I, lle bu pobl ifanc yn defnyddio celf fel
allfa therapiwtig i archwilio iechyd
meddwl, gyda natur yn ganolog. Daeth
y prosiect i ben gydag arddangosfa yn

Oriel Ysbyty Gwynedd. *

HYBIAU GISDA

PARTNERTIAETHAU Mae GISDA wedi
Rydym wedi datblygu rhannu

rhwydwaith gref o bartneriaid £ 69 3 O 5
/4

yn yr hybiau er mwyn gallu
cynnig cymorth ymarferol i mewn grantiau

bobl ifanc i'w helpu i oresgyn ariannol i bobl ifanc
rhwystrau a chyflawni eu

potensial

EEL) TESCO

G @

( GoodThings | (RilLl3

Y Foundation

CROMFA FFYMAINT GYFFREDIN

Rydym yn darparu cefnogaeth dwyieithog i bobl
ifanc ar draws Gwynedd, gan ymestyn dros 979
milltir sgwar ar led vy sir.

Ymwelodd Sian Gwenllian AS &
GISDA i gwrdd & phobl ifanc a
gweld y Bwrdd Pobl Ifanc i son am
yr Ymgyrch Trafnidiaeth. Cafodd
gyfle i glywed am eu profiadau a’r
negeseuon pwysig sydd wedi’u
codi gan y bobl ifanc ynglyn a

heriau trafnidiaeth leol.

Croesawodd GISDA Efa Gruffudd
Jones, Comisiynydd y Gymraeg,
i‘’n safle yng Nghaernarfon.
Trafodwyd ein gwaith gyda phobl
ifanc a’r pwyslais ar ddarparu
gwasanaethau trwy’'r Gymraeg.
Roedd yn gyfle gwerthfawr i
rannu ein cynnig a dysgu am
flaenoriaethau’r Comisiynydd ar

gyfer y blynyddoedd i ddod.

Croesawodd GISDA Derek Walker,
Comisiynydd Cenedlaethau’r
Dyfodol, i Gaernarfon. Cafodd gyfle
i glywed am ein gwaith a’r heriau
rydym yn euv hwynebu. Rhannwyd ein
strategaeth 'Gall GISDA', sy’n cyd-
fynd @ blaenoriaethau’r cynllun
‘Cymru Can’. Roedd y Comisiynydd
yn gwerthfawrogi’r dull ac yn
awyddus i ddychwelyd i ddilyn ein
datblygiadau.

Chartrefi gan Shelter Cymru, yn

Mynychodd GISDA Gynhadledd Pobl a

Bu GISDA yn bresennol yng
Nghynhadledd Gwaith leuvuenctid
yng Nghaerdydd - diwrnod
ysbrydoledig yn tynnu sylw at
brosiect NABOD, gwaith drwy’'r
Gymraeg a theithiau addysgol
tramor. Cyfle i ddysgu ac
adeiladu partneriaethau i gefnogi
pobl ifanc.

Shelter

Cymru

canolbwyntio ar yr argyfwng tai yng
Nghymru. Trafodwyd pwysigrwydd tai
cymdeithasol, digartrefedd, a’r angen
am gefnogaeth barhaus. Cafwyd cyfle i

rannu profiadau pobl ifanc yng

Ngwynedd a chlywed am ymrwymiad i

wneud llety yn flaenoriaeth
genedlaethol.

Mae GISDA yn aelod o fudiad
aelodaeth FEANTSA sef corff
ambarel dros fudiadau
digartrefedd ar draws Ewrop.
Cynhaliwyd y gynhadledd eleni
yn Athens dros ddeu ddydd ym
mis Mai. Roedd yn gyfle gwych i
ddysgu, adlewyrchu a chwrdd
gyda mudiadau gwych ar hyd a
Ille Ewrop. Roedd hi’'n amlwg nad
oedd yr un Wlad heb ei effeithio
gyda’r her o ymateb i
ddigartrefedd.

Aeth Kaya, Rheolwr Prosiect
TAPI, i Parma gyda Phrosiect
TAITH i fynychu fforwm LHDTC+
dan arweiniad Canolfan Ali
Forney. Daeth 25 o asiantaethau
o 16 o wledydd at ei gilydd i
rannu syniadau a dysgu am
wasanaethau i bobl ifanc LHDTC+.
Roedd yn gyfle gwerthfawr i
rannu gwaith GISDA, dysgu gan
eraill, a chasglu syniadau i
ddatblygu ein cefnogaeth yn
lleol.



| Yr hyn a sefodd allan fwyaf oedd caredigrwydd ac amynedd y staff. Doedden nhw ddim

ond yn gweld “homeless teenager” — roedden nhw’n gweld potensial, hyd yn oed pan
nad oeddwn i'n gallu ei weld ynof fy hun. Diolch i’'w cefnogaeth, enillais sefydlogrwydd,
hyder, a chyfeiriad.

Ar 6l symud ymlaen o brif dy GISDA, symudais i fflat cefnogedig yn Nhre Gof, lle cefais
fwy o annibyniaeth, ond roeddwn i'n gwybod bod y staff dal yno i’'m cefnogi pan
oeddwn i'n eu hangen. Roedd y cydbwysedd hwnnw rhwng rhyddid a chefnogaeth yn
help mawr i mi dyfu ymhellach.

Nawr, 10 mlynedd yn ddiweddarach, rwy’n falch o ddweud fy mod yn byw’n annibynnol
yn fy nghartref fy hun. Mae gen i swydd llawn amser ac rwyf hyd yn oed wedi pasio fy
mhrawf gyrru ac ennill fy nhrwydded. Mae wedi bod yn daith, ond ni fyddwn i lle rwy’n
heddiw heb gefnogaeth GISDA.

Hoffwn ddiolch yn arbennig i Andy (pennaeth y ty GISDA), Elin (fy ngweithiwr cefnogol),
Lynne (a oedd yn gefn mawr i mi tra roeddwn i yno), y diweddar Anwen, a Sandra, a
oedd yn mynd & ni ar ein tasgau glanhau wythnosol — ac i bawb arall yn GISDA a
chwaraeodd ran yn fy helpu trwy’r bennod honno yn fy mywyd. Fe wnaethoch chii gyd
wneud gwahaniaeth.

Byddaf wastad yn ddiolchgar am y rhan a chwaraeodd GISDA yn fy helpu i dyfu’n berson
rwyf heddiw. Maen nhw wir yn newid bywydau, ac rwy’n falch o ddweud fy mod i'n un
ohonyn nhw.

Diolch o galon i chi, GISDA”

GISDA

CEFNOGAETH A CHYFLEOEDD 1 BOBL IFANC
SUPPORT AND OPPORTUNITIES FOR YOUNG PEOPLE

CYSYLLTWCH A NI

01286 671153

gisda@gisda.co.uk

www.gisda.org

DILYNWCH NI
@gisdacyf
@gisdacyf

@gisdacyf

RHIF ELUSEN GOFRESTREDIG: 1068325 | CWMNI CYFYNGEDIG DAN WARANT: 2484575






